L 182/52 1l-Gurnal Uffi¢jali tal-Unjoni Ewropea 21.6.2014

DIRETTIVA TAL-KUMMISSJONI 2014/80/UE
tal-20 ta’ Gunju 2014

li temenda 1-Anness II tad-Direttiva 2006/118/KE tal-Parlament Ewropew u tal-Kunsill dwar il-pro-
tezzjoni tal-ilma ta’ taht l-art kontra t-tniggis u d-deterjorament

(Test b'rilevanza ghaz-ZEE)

IL-KUMMISSJONI EWROPEA,
Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat id-Direttiva 2006/118/KE tal-Parlament Ewropew u tal-Kunsill tat-12 ta’ Dicembru 2006 dwar il-pro-
tezzjoni tal-ilma ta’ taht l-art kontra t-tniggis u d-deterjorament ('), u b'mod partikolari l-Artikolu 8 taghha,

Billi:

(1)  Abbazi tal-ewwel revizjoni skont l-Artikolu 10 tad-Direttiva 2006/118/KE, m’hemmx bizzejjed informazzjoni dis-
ponibbli biex jigu stabbiliti standards tal-kwalita ghall-ilma ta’ taht l-art fl-Anness I ta’ dik id-Direttiva ghal kwa-
lunkwe sustanzi niggiesa, izda huma mehtiega adattamenti teknici fl-Anness II ta’ dik id-Direttiva skont l-Arti-
kolu 8 taghha.

(2)  Ghandhom jigu applikati principji komuni ghad-determinazzjoni tal-livelli ta’ bazi sabiex tittejjeb il-komparabbilta
tal-valuri ta’ limitu.

(3)  Hemm potenzjal sew li n-nitrogenu u l-fosforu li jinsabu fl-ilma ta’ taht l-art jipprezentaw riskju ta’ ewtrofikaz-
zjoni ghall-ilmijiet tal-wic¢ assocjati u ghall-ekosistemi terrestri direttament dipendenti. Minbarra n-nitrati, li diga
huma inkluzi fl-Anness I tad-Direttiva 2006/118/KE, u l-ammonju, inkluz fl-Anness II ta’ dik id-Direttiva, in-
nitriti, bhala kontributur ghan-nitrogenu totali u I-fosforu totali, jew bhala tali jew bhala fosfati, ghandhom jigu
kkunsidrati wkoll mill-Istati Membri meta jigu biex jistabbilixxu l-valuri ta’ limitu.

(4)  Ghandha tigi rikonoxxuta l-htiega li tinkiseb informazzjoni gdida dwar sustanzi ohra li jipprezentaw riskju
potenzjali u ghandu jkun hemm rispons dwar din l-informazzjoni. Ghaldaqgstant, ghandha tigi stabbilita lista ta’
sorveljanza ghal sustanzi niggiesa tal-ilma ta’ taht l-art skont Strategija Komuni ta’ Implimentazzjoni ghad-Diret-
tiva 2000/60/KE tal-Parlament Ewropew u tal-Kunsill (%) biex tizdied id-disponibbilta ta’ dejta ta’ monitoragg dwar
sustanzi li huma ta’ riskju jew ta’ riskju potenzjali ghal korpi tal-ilma ta’ taht l-art, u b’hekk tigi ffacilitata l-identi-
fikazzjoni ta’ sustanzi, inkluzi sustanzi niggiesa emergenti, li ghalihom ghandhom jigu stabbiliti standards tal-kwa-
lita tal-ilma ta’ taht l-art jew valuri ta’ limitu.

(5)  L-informazzjoni pprovduta mill-Istati Membri dwar is-sustanzi niggiesa u l-indikaturi li ghalihom gew stabbiliti
valuri ta’ limitu, b'mod partikolari fir-rigward tal-metodologiji relatati mal-valutazzjoni tal-istat kimiku tal-ilma ta’
taht l-art, urew li fl-ewwel pjanijiet ta’ gestjoni tal-baciri tax-xmajjar ma kinux suffi¢jenti biex jippermettu fehim
xieraq u tqabbil tar-rizultati. Ir-rekwiziti rilevanti dwar l-informazzjoni li ghandha tinghata ghandhom jigu ¢carati
u kkumplimentati sabiex tkun Zgurata t-trasparenza ta’ dik il-valutazzjoni. L-informazzjoni moghtija tista’ tiffaci-
lita wkoll it-tqabbil tar-rizultati tal-valutazzjoni tal-istatus kimiku madwar l-Istati Membri u tikkontribwixxi favur
l-armonizzazzjoni tal-metodologiji potenzjali futuri sabiex jigu stabbiliti valuri tal-limiti tal-ilma ta’ taht l-art.

(6)  Ghaldagstant, id-Direttiva 2006/118/KE ghandha tigi emendata skont dan.

(7)  I-mizuri stipulati fdin id-Direttiva huma skont l-opinjoni tal-Kumitat stabbilit skont I-Artikolu 9 tad-Direttiva
2006/118/KE,

ADOTTAT DIN ID-DIRETTIVA:

Artikolu 1
L-Anness II tad-Direttiva 2006/118/KE huwa emendat skont l-Anness ta’ din id-Direttiva.

() GUL372,27.12.2006, p. 19.
() 1d-Direttiva 2000/60/KE tal-Parlament Ewropew u tal-Kunsill tat-23 ta’ Ottubru 2000 li tistabilixxi qafas ghal azzjoni Komunitarja fil-
gasam tal-politika tal-ilma (GU L 327, 22.12.2000, p. 1).

Artikolu 2

1. L-Istati Membri ghandhom idahhlu fis-sehh il-ligijiet, ir-regolamenti u d-dispozizzjonijiet amministrattivi mehtiega
ghall-konformita ma’ din id-Direttiva sa mhux aktar tard minn 24 xahar wara d-data tad-dhul fis-sehh. Huma ghandhom
minnufih jikkomunikaw lill-Kummissjoni t-test ta’ dawk id-dispozizzjonijiet.

Meta lstati Membri jadottaw dawk id-dispozizzjonijiet, dawn ghandhom jirreferu ghal din id-Direttiva jew ikunu
akkumpanjati minn referenza bhal din waqt il-pubblikazzjoni uffi¢jali taghhom. L-Istati Membri ghandhom jiddec¢iedu
kif ghandha ssir referenza bhal din.

2. L-Istati Membri ghandhom jikkomunikaw lill-Kummissjoni t-test tad-dispozizzjonijiet ewlenin tal-ligi nazzjonali li
huma jaddottaw fil-qasam kopert minn din id-Direttiva.

Artikolu 3
Din id-Direttiva ghandha tidhol fis-sehh fl-ghoxrin jum wara dak tal-pubblikazzjoni taghha fIl-Gurnal Uffigjali tal-Unjoni
Ewropea.

Artikolu 4

Din id-Direttiva hija indirizzata lill-Istati Membri.

Maghmul fi Brussell, 1-20 ta’ Gunju 2014.

Ghall-Kummissjoni
TI-President
José Manuel BARROSO

ANNESS

L-Anness II ghad-Direttiva 2006/118/KE huwa emendat kif gej:
(1) fil-Parti A, il-punt 3 jinbidel b’dan li gej:

“3) kull fejn livelli ta’ sfond gholjin ta’ sustanzi jew joni jew l-indikaturi taghhom jokkorru minhabba ragunijiet idro-
geologici naturali, ghandu jittiched kont ta’ dawk il-livelli ta’ sfond fil-gabra rilevanti tal-ilma ta’ taht l-art meta
jkunu qed jigu stabbiliti l-valuri ta’ limitu. Meta jkunu qed jigu decizi livelli ta’ sfond, ghandhom jigu kkunsi-
drati l-prin¢ipji li gejjin:

(a) Id-determinazzjoni tal-livelli ta’ sfond ghandha tkun ibbazata fuq il-karatterizzazzjoni ta’ gabriet ta’ ilma ta’
taht l-art skont I-Anness II tad-Direttiva 2000/60/KE u skont ir-rizultati tal-monitoragg tal-ilma ta’ taht l-art
skont l-Anness V ta’ dik id-Direttiva. L-istrategija tal-monitoragg u l-interpretazzjoni tad-dejta ghandhom
iqisu I-fatt li l-kundizzjonijiet tal-fluss u I-kimika tal-ilma ta’ taht l-art ivarjaw lateralment u vertikalment;

(b) Fejn hemm disponibbli biss dejta limitata dwar il-monitoragg tal-ilma ta’ taht l-art, ghandha tingabar aktar
dejta u sadanittant fejn ikun xieraq il-livelli ta’ sfond ghandhom jigu stabbiliti abbazi ta’ dik id-dejta ta’ moni-
toragg limitata, permezz ta’ approc¢ simplifikat bl-uzu ta’ subsett ta’ kampjuni li ghalihom l-indikaturi ma
juru l-ebda influwenza ta’ attivitd umana. Meta disponibbli, ghandha tigi kkunsidrata wkoll informazzjoni
dwar trasferimenti u processi geokimici;

(c) Fejn mhemmzx bizzejjed dejta ta’ monitoragg ghall-ilma ta’ taht l-art disponibbli u l-informazzjoni dwar tras-
ferimenti u processi geokimici hija dghajfa, ghandha tingabar aktar dejta u informazzjoni u sadanittant
ghandhom jigu stmati l-livelli ta’ sfond, fejn xieraq abbazi tar-rizultati ta’ referenza tal-istatistika ghall-istess
tip ta’ akwiferi fZoni ohra li ghandhom bizzejjed dejta ta” monitoragg.”

(2) fil-punt 1 tal-Parti B, ghandhom jizdiedu dawn l-entrati li gejjin:
“Nitriti
Fosforu (total)[Fosfati (*)
(*) L-Istati Membri jistghu jiddeciedu li jistabbilixxu valuri ta’ limitu jew ghall-fosforu (totali) jew ghall-fosfati.”

(3) U-parti C tinbidel b’dan 1i gej:

“Parti C

L-Istati Membri ghandhom jipprovdu l-informazzjoni dwar is-sustanzi niggiesa u l-indikaturi taghhom li
ghalihom ikunu gew stabbiliti il-valuri ta’ limitu

Fil-pjanijiet ta’ gestjoni tal-baciri tax-xmajjar li ghandhom ikunu sottomessi skont I-Artikolu 13 tad-Direttiva
2000/60/KE, I-Istati Membri ghandhom jinkludu informazzjoni dwar il-mod kif il-procedura stabbilita fil-Parti A ta’
dan l-Anness tkun giet segwita.

B'mod partikolari l-Istati Membri ghandhom jipprovdu:

(a) informazzjoni dwar kull gabra jew grupp ta’ gabriet ta’ ilma ta’ taht l-art li huma kkaratterizzati i qeghdin
friskju, inkluzi dawn li gejjin:
(i) id-dags tal-gabriet;
(i) kull sustanza niggiesa jew indikatur tat-tniggis li jikkaratterizza l-gabriet ta’ ilma ta’ taht l-art bhala friskju;
(ili) l-ghanijiet tal-kwalita tal-ambjent li maghhom huwa marbut ir-riskju, inkluzi l-uzi jew il-funzjonijiet attwali
jew potenzjalment legittimi tal-gabra ta’ ilma ta’ taht l-art, u r-relazzjoni bejn il-gabriet ta’ ilma ta’ taht l-art
u l-ilmijiet tal-wicc assocjati u ekosistemi terrestri direttament dipendenti;
(iv) fil-kaz ta’ sustanzi li jokkorru b’mod naturali, il-livelli ta’ sfond naturali fil-gabriet ta’ ilma ta’ taht l-art;
(v) fejn il-valuri ta’ limitu jkunu nqabzu, informazzjoni dwar dawn il-qabziet.
b) il-valuri ta’ limitu, kemm jekk japplikaw fil-livell nazzjonali, fil-livell tad-distrett tal-bacir tax-xmara jew fil-parti
JEKK japp ) J p

tad-distrett tal-bacir internazzjonali tax-xmara li taqa’ fit-territorju tal-Istat Membru, kif ukoll fil-livell ta’ gabra
jew grupp ta’ gabriet ta’ ilma ta’ taht l-art;

(¢) ir-relazzjoni bejn il-valuri ta’ limitu u kull wahda minn dawn li gejjin:
(i) fil-kaz ta’ sustanzi li jokkorru b’mod naturali, il-livelli ta’ sfond;
(ii) l-ilmijiet tal-wicc asso¢jati u ekosistemi terrestri direttament dipendenti;

(i) I-ghanijet ta’ kwalita ambjentali u standards ohra ghall-protezzjoni tal-ilma li jezistu fuq livell nazzjonali, tal-
Unjoni jew dak internazzjonali;

(iv) kwalunkwe informazzjoni rilevanti dwar it-tossikologija, I-ekotossikologija, il-persistenza, il-potenzjal ta’
bijoakkumulazzjoni, u t-tendenza ta’ dispersjoni tas-sustanzi niggiesa.

(d) il-metodologija ghad-determinazzjoni tal-livelli ta’ sfond imsejsa fuq il-principji stabbiliti fil-punt 3 tal-Parti A.

(e) ir-ragunijiet li ghalihom ma jkunx gew stabbiliti valuri ta’ limitu ghal xi wahda mis-sustanzi niggiesa u indikaturi
identifikati fil-Parti B.

(f) l-elementi ewlenin ghall-valutazzjoni tal-istat kimiku tal-ilma ta’ taht l-art, inkluz il-livell, il-metodu u I-perjodu
ta’ aggregazzjoni tar-rizultati tal-monitoragg, id-definizzjoni tal-firxa accettabbli meta jinqabzu I-limiti, u I-
metodu ghall-kalkolu taghha, skont l-Artikolu 4(2)(c)(i) u l-punt 3 tal-Anness III.

Fejn xi dejta li hemm referenza ghaliha fil-punti minn (a) sa (f) ma tkunx inkluza fil-pjanijiet ta” gestjoni tal-baciri
tax-xmajjar, l-Istati Membri ghandhom jipprovdu r-ragunijiet ghal dan fdawk il-pjanijiet.”

